Wedvlug Duiweseisoen eindig op spannende Noot:

Die 2009 Wedvlugduiweseisoen in die Oostelike Provinsie Posduif Unie het op `n spannende noot geeindig met die kampioenskap wat op die laaste wedvlug van die seisoen eers bepaal was.

Twee duiweboer – die spanne van Winnie en Steven en die van Jason Ross het dit om die titel sake uitgespook terwyl die span van Stefan Strydom in die agtergrond geskuil het om die titel van die twee weg te raap as enige een van die spanne ’n fout so begaan.

Met slegs 29 punte wat die Span Winnie & Steven en die span van Jason Ross geskei het,     is die duiwe vir die laaste wedvlug ingekorf,   vir ’n wedvlug wat weens weersonstandighede na Warrenton toe verander is – ’n afstand van ongeveer 650km ver.

Die spanning op die wedvlug het hoog geloop aangesien die Metro Bakkie wedvlug ook op die wedvlug afgehandel sou word waar twee spanne – die van Trevor Mauer en die van Niel en Mighty Mike Chalmers,   gelyk op 248 punte geëindig het nadat hulle en 87 ander spanne oor drie wedvlug om ’n nuwe Ford Bantam Bakkie gekompeteer het.  Na drie wedvlugte kon die twee spanne nie geskei word nie en soos die reels bepaal,    sou die valbyl wedvlug tussen die twee spanne op die laaste wedvlug van die seisoen plaasvind.

Toe die klokke die aand na die wedvlug uitgely is,  was dit die span van Niel Chalmers en Mighty Mike wat oor die span van Trevor Mauer geseëvier het en sodoende vir die tweede agtereenvolgende jaar die trotse eienaar van ’n splinternuwe bakkie beloon is.   Voorwaar ’n besonderse prestasie.

Met die Bakkie-wedvlug afgehandel,  was dit terug na die ernstige saak om te sien wie as die 2009 Kampioen bekroon sou word.   Nadat die resultate bereken is en die nodige punte aan die spanne geallokeer is,   is Jason Ross as die Algehele Kampioen van die Oostelike Provinsie bekroon.     Hy het die agterstand wat die span Winnie & Steven voor die laaste wedvlug geniet het,    uitgewis en die kampioenskap met 8 punte gewen.    In die tweede plek was  verlede jaar se Unie Kampioen Winnie & Steven terwyl Stefan Strydom die 3de plek in die seisoen soos ’n stoomtrein beëindig het – ongelukkig was dit “te min te laat” vir Stefan Strydom wat oor die laaste paar wedvlugte byna onstuitbaar was,  waar hy week na week puik resultate gelewer het.

Geluk aan die top drie spanne – wat na ’n moeilike maar interesant jaar puik presteer het – julle het die peil gelig waarna al die ander duiweboere nou moet na streef.    Aan Jason Ross,   geluk op ’n puik seisoen waar hy sy droom om as Unie Kampioen bekroon te word,   uitgeleef het.

Die finale puntestand vir die OPPU wedvlugseisoen 2009 is dus soos volg:

1) Jason Ross                   902 punte

2) Winnie & Steven            894 punte

3) Stefan Strydom             813 punte

4) Nell & Baard Span A     681 punte

5) Franscious Beauzec     576 punte

6) Trevor Mauer                552 punte

7) Christine Williams         543 punte

8) Lee Reeves                  540 punte

9) M&L Claasen                529 punte

10) Nell & Baard Span B    519 punte

Met die einde van die seisoen is dit ook so dat sekere duiweboere die sport  vaarwel toeroep.   Cecil Haywood word ongelukkig weens gesondheidsredes gedwing om die sport vaarwel toe te roep en hou ’n algehele uitverkoping op 6 November 2009 te Diaz Rolbal Klub,   Worraker straat,   Newton park,   waar al sy duiwe insluitende menige wenners verkoop sal word.   Duiwerasse wat onder hamer sal kom is die van Wyle Jim Strydom se Hotnot en Langebange families,   Guy Rawlins Duiwe,  die welbekende “De Waal” putteries en dies meer.    Kom ondersteun die veiling gerus.

Tot weer siens.

